Праверце, ці Ваш водгук змяшчае ўсе пажаданыя элементы:
паводле National Centre for Legal Education and Author(s) 1999

Паглядзіце на водгук, падрыхтаваны Вамі для вучня, і адкажыце на наступныя пытанні:

1. Ці напісалі Вы напачатку якую-небудзь ухвалу ці камплімент?

2. Ці звярталіся Вы да вучня па імю?
3. Ці Вашы заўвагі тычыліся толькі працы (а не асобы) вучня?
4. Ці у Вашай ацэнцы станоўчыя заўвагі пераважваюць над адмоўнымі?

5. Ці да кожнай крытычнай заўвагі была дададзеная прапанова таго, як павінен выглядаць правільны адказ?

6. Ці вучань атрымаў таксама і нейкую агульную параду, якая магла б у будучыні дапамагчы яму дасягнуць лепшых вынікаў?

7. Ці вучню было зададзена пытанне, якое заахвоціла б яго да далейшых разважанняў над выкананай працай?

8. Ці заўвагі да працы вучня дадзены зразумелай яму мовай?

9. Ці ўсе Вашы каментары былі дастаткова падрабязнымі?

10. Ці вучань атрымаў параду, у якім кірунку ён павінен развівацца далей?
11. Ці вучню была прапанавана Ваша дапамога ў пераадоленні складанасцяў і ў паляпшэнні яго працы?

12. Ці вучню было прапанавана абмеркаванне Вашых каментарыяў, калі ў яго ёсць да іх пытанні?

13. Ці ўсе заўвагі былі пасля падсумаваныя?

За кожны станоўчы адказ залічыце сабе адзін пункт. Калі ў выніку пунктаў не больш за дзесяць, варта дапрацаваць сваю зваротную сувязь.
Прыклады водгука

НаШтоБуЗУ (На Што Буду Звяртаць Увагу)
1. Вызначэнне прынамсі двух аргументаў “за” і “супраць”.

2. Аргументы павінны падавацца ад наймацнейшага да найслабейшага.

3. Уводзіны, галоўная частка і абагульненне выкладзены ў асобных абзацах.

4. Заключэнне
Сачыненне-развага

Ці можна жыць без сяброў?

Давайце пачнем ад таго, хто такі сябар. Сябар – гэта чалавек, якому мы давяраем, які нам найбольш сімпатычны. 

А што было б, каб у нас не было сяброў? Свет бы дакладна быў сумным і шэрым, у нас не было б з кім дзяліцца сваімі радасцямі і смуткам. Сябры – гэта бацькі, браты і сёстры, а таксама і іншыя людзі. Кажуць, што варта мець аднаго, але сапраўднага сябра, які цябе дакладна не пакіні ў бядзе. 

Хаця, з іншага боку, жыццё з сябрамі можа быць стомным. Калі б іх не было, дык частка праблемаў знікла б з нашага жыцця. Часам, размовы з сябрамі выводзяць нас з раўнавагі, таму я лічу, што можна было б пражыць і без сяброў. Хаця, што было б, калі б мы не мелі з кім падзяліцца вясёлымі навінамі? Не кожнаму ж чалавеку можна поўнасцю давяраць!

Скадана адназначна адказаць на пытанне, ці можна жыць без сяброў. Я лічу, што жыць без сяброў вельмі складана. 

Дарагая Оля,

я ацаніла тваю працу згодна з вызначанымі раней НаШтоБуЗУ, і вось мае заўвагі.

1. Ты ўзгадала некалькі важных аргументаў за і супраць.

2. Мне падаецца, што самым важным аргументам з’яўляецца тое, што без сяброў мы б не мелі аніякай падтрымкі, і менавіта яго я паставіла б на першае месца. Наколькі я зразумела, для цябе галоўная бяда была б у тым, што свет быў бы шэрым і сумным. Што ты думаеш на гэты конт? Дадай некалькі сказаў у падтрымку сваёй думкі, каб палепшыць сваю працу.

3. Ты правільна зарганізавала сваю працу. У тэксце ёсць уводзіны, галоўная частка і канец.

4. Ты таксама правільна ўжыла заканчэнне.
Як мы і дамаўляліся, я вылучыла адну граматычную памылку іншым колерам.

У цябе цудоўна атрымліваецца расстаўляць знакі пунктуацыі.

НаШтоБуЗУ:

1. Правільна запісаць дадзеныя.

2. Запісаць рашэнне ў выглядзе арыфметычнага выразу.

3. Пісьмова рашыць задачу.

4. Правільна рашыць задачу.

На вагах ляжаць 3 вялікіх скрынкі і восем малых. Адна маленькая скрынка важыць 38 г. Колькі важыць вялікая скрынка?

Міхась,

ты не запісаў дадзеныя задачы.

Рашэнне няправільнае, але добра, што ты запісаў адказ.

Трэба было запісаць:

Дадзеныя: 
3 – колькасць вялікіх скрынак


8 – колькасць маленькіх скрынак


38 г. – вага маленькай скрынкі


500 г – агульная вага ўсіх скрынак

Пытанне:
вага вялікай скрыні

Магчыма, менавіта таму ты няправільна рашыў задачу. Ты адняў ад вагі маленькай скрыні 8, а трэба было палічыць агульную вагу ўсіх скрынак, гэта значыць 38х8=304. Тое, як ты далей рашаў задачу, прывяло б цябе да правільнага адказу, каб ты знайшоў для гэтага правільныя лічбы.

На будучыню я раіла б табе запісваць дадзеныя, тады прасцей пазбегнуць памылкі. Калі будзеш рашаць задачу нумар 4, памятай аб гэтым. І дай мне на праверку на наступных занятках.

